В О В Е Д

I.Оцена на состојбите во областа што треба да се уреди со законот и причини за донесување на законот

Со Законот за продажба на земјоделското земјиште во државна сопственост (“Службен весник на Република Македонија” бр.87/13, 106/13 и 130/13), се пропишува постапката за продажба на земјоделското земјиште во државна сопственост.

Согласно законот предмет на продажба може да биде само земјоделско земјиште во државна сопственост и земјоделско земјиште во државна сопственост на кое има подигнато долгогодишни насади.

Со цел да се овозможи предмет на продажба да биде и земјоделско земјиште во државна сопственост на кое се изградени оранжерии и објекти кои се во функција на оранжериите се предлагаат законски решенија кои ќе го овозможат истото.

II. Цели, начела и основни решенија

Со донесувањето на овој закон ќе се овозможи предмет на продажба да биде и земјоделското земјиште во државна сопственост на кое се изградени оранжерии и објекти кои се во функција на оранжериите.

Начела врз кои се заснова законот се:

Предлог законот се заснова на истите начела на кој се заснова Законот за продажба на земјоделското земјиште во државна сопственост.

III. Оцена на финансиските последици од Предлогот на Закон врз Буџетот и другите јавни финансиски средства

Предложените решенија во законот нема да предизвикаат финансиски импликации врз Буџетот на Република Македонија и другите јавни финансиски средства.

IV. Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За спроведување на законот не се потребни финансиски средства кои треба да се обезбедат во Буџетот на Република Македонија.  

ПРЕДЛОГ  НА ЗАКОН ЗА   ИЗМЕНУВАЊЕ И ДОПОЛНУВАЊЕ
 НА ЗАКОНОТ ЗА ПРОДАЖБА НА ЗЕМЈОДЕЛСКОТО ЗЕМЈИШТЕ ВО ДРЖАВНА СОПСТВЕНОСТ
Член 1

Во Законот за продажба на земјоделското земјиште во државна сопственост (“Службен весник на Република Македонија” бр.87/13, 106/13 и 137/13), во членот 4 став (1) по зборовите „други долгогодишни насади,“ се додаваат зборовите “оранжерии и земјоделско земјиште под објекти во функција на оранжериите,“.

Член 2
Во членот  9 став (6)  по зборовите „се  подигнати долгогодишни насади“ се додаваат зборовите „или изградени оранжерии и објекти во функција на оранжериите“ и по зборовите „заедничка продажба на долгогодишните насади“ се додаваат зборовите „или оранжериите и објектите  во функција на оранжериите“.
Во членот 9 став (7) по зборовите „кога има долгогодишен насад“ се додаваат зборовите „или изградени оранжерии и објекти во функција на оранжериите“.
Во  членот  9  став  (9) по зборовите  „се засадени долгогодишни насади“ се додаваат зборовите „или се изградени оранжерии и објекти во функција на оранжериите“ и по зборовите „заедно со долгогодишниот насад“ се додаваат зборовите  „или оранжерии и објекти во функција на оранжериите“ и по зборовите „вредност на долгогодишниот насад“ се додаваат зборовите „односно проценетата вредност на оранжериите и објектите во функција на оранжериите“.

Во членот 9 став (10) по зборовите „со долгогодишен насад“ се додаваат зборовите „или земјиште под оранжерии и земјиште под објекти во функција на оранжериите“ и по зборовите „поранешниот закупец на земјиштето за долгогодишниот насад“ се додаваат зборовите „односно сопственикот  на оранжериите и објектите во функција на оранжериите“  и по зборовите „проценетата вредност на насадот“ се додаваат зборовите „односно проценетата вредност на оранжериите и објектите во функција на оранжериите“.

Член 3
Во членот 10 став (4) по зборовите „земјоделско земјиште со долгогодишен  насад,“ се додаваат зборовите  „односно оранжерии и објекти во функција на оранжериите,“ и по зборовите „заедно со повеќегодишните насади“  се додаваат зборовите  „или заедно со  оранжериите  и објектите во функција на оранжериите“ и по зборовите „и долгогодишниот насад“ се додаваат зборовите „или на оранжериите  и објектите во функција на оранжериите.“
Член 4
Во членот 23 став (2) по зборовите „вредност на  повеќегодишните  насади“ се додаваат зборовите „или вредноста на оранжериите  и објектите во функција на оранжериите“  и по зборовите „заедно со долгогодишниот насад“ се додаваат зборовите „или заедно со  оранжериите и објектите во функција на оранжериите“.

Член 5
Овој закон влегува во сила осмиот ден од денот на објавувањето во “Службен весник на Република Македонија“.
О Б Р А З Л О Ж Е Н И Е 

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Предмет на овој закон е изменување и дополнување на Законот за продажба на земјоделското земјиште во државна сопственост, со одредби со кој се овозможува предмет на продажба да биде и земјоделско земјиште на кое се изградени оранжерии и објекти кои се во функција на оранжериите.
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените дополнувања на законот се овозможува поред можноста за продажба на земјоделско земјиште под долгогодишни насади да биде и земјоделско земјиште под оранжерии и објекти кои се во функција на оранжериите.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното решение ќе се овозможи предмет на продажба да биде и земјоделско земјиште под оранжерии и објекти кои се во функција на оранжериите.
ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ
Член 4
(1)Земјоделско земјиште во државна сопственост во смисла на овој закон се: ниви, градини, овоштарници, лозја, маслинарници, други долгогодишни насади, ливади, мочуришта, трстици и рибници во државна сопственост, како и друго земјиште во државна сопственост кое се користи или не се користи (необработливо земјиште), а кое со примена на агротехнички и агромелиоративни и хидромелиоративни мерки може да се оспособи за земјоделско производство.

(2)Културата на земјоделското земјиште се утврдува според евиденцијата на земјиштето која се води во земјишен катастар, додека не се докаже спротивното.

Член 9

(1) Врз основа на Програмата, Министерството предлага до Владата на Република Македонија одлука, односно одлуки за продажба на земјоделско земјиште во државна сопственост во рок од 30 дена од денот на донесување на програмата.

(2) Одлуката од став (1) на овој член содржи:

· парцелата, односно парцелите кои се предмет на секоја од поединечните продажби, со податоци за површината на земјиштето кое се нуди на продажба, катастарски податоци содржани во имотниот, намена на земјиштето, податоци за тоа дали има склучено договор за закуп на земјоделското земјиште, податоци за времетраење на закупот, службености или други товари на земјиштето и состојба во која се наоѓа земјиштето (под култура или не).

· почетна цена на јавното наддавање за земјиштето за секоја од поединечните продажби

· време на објавување на јавниот оглас за продажба на секоја од поединечните продажби утврдени во одлуката.

(3) Во случај на продажба на земјоделско земјиште со површина до 10 ха, во Одлуката за продажба, Министерството  утврдува дека право на учество имаат домашни физички и правни лица кои имаат живеалиште, односно седиште на подрачјето на општината во која се наоѓа најголемиот дел од земјоделското земјиште предмет на продажбата. При тоа, физичките и правните лица треба да ги исполнуваат и следните услови:

- физичките лица да имаат регистрирано живеалиште, а правните лица седиште најмалку 5 години пред денот на донесување на одлуката за продажба, и

- правните лица, да немаат извршено сопственички промени, односно да не се променил сопственикот или сопствениците на акциите, односно уделите во друштвото или поврзаните друштва во последните 5 години, сметано од денот на донесување на одлуката за продажба.
(4) Во случај на продажба на земјоделско земјиште со површина до 10 ха и над 10 ха најповолниот понудувач се избира само врз основа на критериумот највисоко постигната цена после одржано јавно наддавање.

(5) Во случаите кога на земјоделското земјиште кое е предмет на продажба според програмата, склучен е договор за закуп на земјоделско земјиште, пред донесување на Одлуката за продажба Министерството писмено го повикува закупецот да ја изрази својата волја за продажба на земјоделското земјиште со давање на писмена изјава за продажба на земјиштето. Писменото барање до закупецот на земјоделското земјиште се доставува во рок од (8) дена од денот на донесување на програмата.
(6) Во случаите кога на земјоделското земјиште кое е предмет на продажба според програмата, а врз основа на договор за закуп се подигнати долгогодишни насади, пред донесување на Одлуката за продажба Министерството писмено го повикува закупецот да даде и изјава за заедничка продажба на долгогодишниот насад заедно со земјиштето кое е во сопственост на Република Македонија. Изјавата за заедничка продажба се дава во писмена форма, заверена на нотар.

(7) Закупецот во случаите од ставот (5) и (6) од овој член може во рок од 10 работни дена од денот на приемот на барањето на Министерството за давање на изјава за  продажба, а во случаите кога има долгогодишен насад и изјава за заедничка продажба да одлучи да даде таква изјава или да ја одбие понудата на министерството. Во случаите кога после истекот на 10 работни дена од денот на приемот на барањето закупецот не доставил одговор до Министерството, се смета дека истиот ја одбил понудата на министерството.

(8) Доколку закупецот достави до Министерството изјава за продажба, за земјоделското земјиште може да се отпочне постапка за продажба на земјиштето.

(9) Во случаите кога на земјиштето се засадени долгогодишни насади, а закупецот даде изјава за продажба и изјава за заедничка продажба на долгогодишниот насад заедно со земјоделското земјиште, предмет на заедничката продажба ќе биде земјиштето заедно со долгогодишниот насад, при што во постапката за утврдување на почетната цена на јавното наддавање се доставува проценка на вредноста на земјоделското земјиште и проценка на вредноста на долгогодишниот насад, кои заеднички ја сочинуваат проценетата вредност.

(10) Доколку после јавното наддавање се постигне повисока купопродажна вредност на вака понуденото земјиште со долгогодишен насад од проценетата вредност, а закупецот не го искористи правото на првенствено купување од член 17 од овој закон, поранешниот закупец на земјиштето за долгогодишниот насад од купопродажната цена ќе добие средства во висина на проценетата вредност на насадот. 

(11) Во случај кога закупецот ќе ја одбие понудата на Министерството за продажба, министерството нема да предложи одлука за продажба на земјоделското земјиште. 

(12) Доколку Министерството ги стори следните повреди:

1. Не донесе одлука за продажба на земјоделско земјиште во рокот од став (1) од овој член, 

2. Не го повика писмено закупецот да достави изјава за заедничка продажба во рокот од став (5) од овој член, 

сторена е повреда за непостапување во рок, поради која службеното лице, односно лица кои биле задолжени за постапување ќе се казнат со парична казна од 500 до 1,500 евра во денарска противвредност, раководителот на соодветниот сектор со казна од 3,000 до 5000 евра и Министерот со казна од 5,000 до 7,500 евра во денарска противвредност.

Член 10

(1) Министерството во рок од 15 дена од донесувањето на Одлуката за продажба на земјоделско земјиште во државна сопственост од страна на Владата на Република Македонија распишува јавен оглас за продажба на земјоделското земјиште во државна сопственост со јавно наддавање. Доколку министерството не го распише огласот во овој рок, се смета дека е сторена повреда за непостапување во рок, поради која службеното лице, односно лица кои биле задолжени за постапување ќе се казнат со парична казна од 500 до 1,500 евра во денарска противвредност, раководителот на соодветниот сектор со казна од 3,000 до 5000 евра и Министерот со казна од 5,000 до 7,500 евра во денрска противвредност

(2) Јавниот оглас ги содржи следниве податоци:

· површина во хектари што се продава,

· катастарски податоци содржани во имотниот, односно поседовниот лист или податоци за тоа каде се објавени истите,

· проценетата вредност на земјиштето која е почетна цена на јавното наддавање, 

· службености и други товари на земјиштето,

· состојба во која се наоѓа земјиштето (под култура или не),

· доказите што понудувачите треба да ги поднесат,

· рокот за поднесување на понудите за учество во постапката за јавно наддавање,

· доказ за уплатен депозит или банкарска гаранција на износ од 5% од проценетата вредност на земјиштето.

(3) Составен дел на јавниот оглас од став (2) на овој член е Договорот за продажба на земјоделско земјиште. Во јавниот оглас задолжително се наведуваат податоци за тоа каде може да се обезбедни текстот на договорот, а задолжително истиот треба да биде поставен на интернет страницата на министерството и истиот не смее да се менува, освен заради технички прилагодувања или несуштински измени.

Во случаите кога предмет на продажба е земјоделско земјиште со површина до 10 ха, подносителите на понудата доставуваат и доказ за живеалиштето, односно седиштето на подносителот на понудата.

(4) Во случај кога предмет на продажба е земјоделско земјиште со долгогодишен насад, подносителите на понудата должни се да поднесат понуди за купување на земјиштето заедно со долгогодишниот насад, како и доказ за уплатен депозит односно банкарска гаранција во износ од 5% од проценетата вредност на земјиштето и долгогодишниот насад. 

(5) Јавниот оглас за продажба на земјоделското земјиште во државна сопственост се објавува во „Службен весник на Република Македонија“, во три дневни весника кои се издаваат во Република Македонија, од кои еден од весниците што се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик, на половина страница од дневниот весник, како и на огласните табли во општините, подрачните единици на Министерството и месните заедници во руралните средини во кои се наоѓа земјоделското земјиште во државна сопственост, кое е предмет на продажба.
(6) Рок за поднесување на пријавите за учество во постапката за јавно наддавање е во времетраење од 90 дена од денот на објавувањето на јавниот оглас во службен весник на Република Македонија.

(7) Проценетата вредност на земјоделското земјиште е почетната цена на јавното наддавање, која во случај на неуспешно спроведено наддавање може да се намали. При повторување на постапката за продажба на земјоделското земјиште, почетната цена на јавното наддавање може да се намали за најмногу 20% при вториот обид за продажба на земјоделското земјиште, а доколку и тоа е неуспешно, за уште најмногу дополнителни 10% при третиот обид за продажба на земјоделското земјиште.

Член 23
(1) Средствата стекнати од продажба на земјоделско земјиште во државна сопственост претставуваат приход на Буџетот на Република Македонија. 
(2) Средствата во висина на проценетата вредност на повеќегодишните насади стекнати од продажба на земјоделско земјиште во државна сопственост кое се продавало заедно со повеќегодишни насади, се приход на сопственикот на повеќегодишните насади.

